
				இப்பக்கம் மெய்ப்பு பார்க்கப்படவில்லை
அமைச்சியல் அதிகாரம் 64

மதிநுட்பம் நூலோடு உடையார்க்கு அதி நுட்பம் யா உள, முன் நிற்பவை? 636 புத்தி கூர்மையும், நூல்களைக் கற்றுத் தேர்ந்த அறிவும் நிறைந்தவரை, எதிர்த்து வெல்லக் கூடிய சூழ்ச்சித் திறம் என்ன இருக்கிறது?

செயற்கை அறிந்தக்கடைத்தும், உலகத்து இயற்கை அறிந்து, செயல்! 637 செய்ய வேண்டியதை ஆராய்ந்து அறிந்த பிறகும், உலக நடைமுறைக்கு அந்தக் காரியம் பொருந்துமா என்பதையும் அறிந்து செய்ய வேண்டும்.

அறி கொன்று, அறியான் எனினும், உறுதி உழையிருந்தான் கூறல் கடன் 638 பிறர் கூறும் அறிவுரைகளைக் கேட்காமலும், தானும் தெரியாதவனாக அரசன் இருந்தாலும், அவனுக்கு நல்ல ஆலோசனைகளைக் கூறுவது உடன் இருக்கும் அமைச்சனின் கடமை.

பழுது எண்ணும் மந்திரியின், பக்கத்துள் தெவ் ஒர் எழுபது கோடி உறும். 639 அருகில் இருந்து தவறான ஆலோசனைகளைக் கூறி, அரசனைத் தீய வழியில் நடக்கச் செய்யும் அமைச்சனை விட பகைவர் எழுபது கோடி ஆனாலும் நன்மையே. முறைப்படச் சூழ்ந்தும், முடிவிலவே செய்வர்திறப்பாடு இலா அதவர். 640 செயல்களைச் செய்வதைப் பற்றி முறையாக எண்ணி இருந்தாலும், திறமை இல்லாத அமைச்சர்கள், அது முடியாதபடி செய்து விடுவார்கள்.

(அந்தக் காலத்தில் அரசன். இப்பொழுது மத்திய மாநில அரசு, அமைச்சர்கள் என்று கொள்ளலாம்.)

